103.  héraðsþing HSK haldið í Aratungu 27. mars 2025 
Tillögur frá stjórn HSK:

Tillaga nr. 1
Þakkir til héraðsnefnda og sveitarfélaga 

103. héraðsþing Héraðssambandsins Skarphéðins, haldið í Aratungu 27. mars 2025, þakkar sveitarstjórnum og héraðsnefndum á sambandssvæði HSK fyrir mikilvægan stuðning á árinu. 
 
Tillaga nr. 2
Unglingalandsmót UMFÍ 2025
103. héraðsþing Héraðssambandsins Skarphéðins, haldið í Aratungu 27. mars 2025, hvetur aðildarfélög HSK til virkrar þátttöku á 26. Unglingalandsmóti UMFÍ  á Egilsstöðum 31. júlí – 3. ágúst 2025. Stjórn HSK er falið að skipa fimm manna Unglingalandsmótsnefnd sem  vinnur að skipulagningu þátttöku keppenda af sambandssvæðinu, ásamt félögum sambandsins.

 
Tillaga nr. 3
Landsmót 50+ 

103. héraðsþing Héraðssambandsins Skarphéðins, haldið í Aratungu 27. mars 2025, hvetur sunnlendinga til að mæta á 11. Landsmót UMFÍ 50+ sem haldið verður á Siglufirði og Ólafsfirði dagana 27. - 29. júní 2025. Aðildarfélögum sambandsins er falið það verkefni að vekja athygli á mótinu í samráði við mótshaldara og hvetja félagsmenn 50+ til þátttöku. 

  

Tillaga nr. 4
Íslenskar getraunir

103. héraðsþing Héraðssambandsins Skarphéðins, haldið í Aratungu 27. mars 2025, fagnar aukinni getraunasölu innan héraðs á síðasta ári. Þingið hvetur aðildarfélögin að auka söluna enn frekar á komandi árum. Mikilvægt er að félögin minni  á getraunanúmer félaga, en virk getraunanúmer og tekjur félaga af getraunasölunni má sjá í ársskýrslu HSK á blaðsíðu 23.

Tillaga nr.  5
Árlegar skyldur félaga 
103. héraðsþing Héraðssambandsins Skarphéðins, haldið í Aratungu 27. mars 2025, minnir aðildarfélög sambandsins á skyldur félaga sem þau þurfa að uppfylla árlega, sbr. lög hreyfingarinnar.  Hér er sérstaklega átt við nauðsyn þess að  halda aðalfund árlega og leggja þar fram ársreikning félagsins og skil á starfsskýrslu til ÍSÍ og  UMFÍ.
Greinargerð: 
Í fyrra var ekki haldinn aðalfundur í tveimur aðildarfélögum sambandsins. Þau félög verða að halda aðalfund fyrir 15. apríl nk. 
Tillaga nr. 6

Skráning á almannaheillaskrá Skattsins 
103. héraðsþing Héraðssambandsins Skarphéðins, haldið í Aratungu 27. mars 2025, hvetur aðildarfélögin og deildir þeirra að sækja um skráningu á almannaheillaskrá Skattsins fyrir 1. nóvember 2025, hafi það ekki þegar verið gert. Eftir það þarf að endurnýja skráninguna árlega í byrjun árs.
Greinargerð:

Lög um skattalega hvata til almannaheillastarfsemi tóku gildi í nóvember 2021. Lögin fela í sér  heimild fyrir einstaklinga til að draga allt að 350 þúsund krónur á ári frá skattskyldum tekjum sínum utan atvinnurekstrar vegna framlaga til almannaheillastarfsemi. Auk þess er kveðið á um tvöföldun á hlutfalli sem atvinnurekstraraðilar mega draga frá skattskyldum tekjum vegna slíkra framlaga og fer það úr 0,75% í 1,5%. Einnig geta félög og deildir fengið  endurgreiðslu á fjármagnstekjuskatti, séu þau á almannaheillaskrá.

Markmið breytinganna er að hvetja einstaklinga og fyrirtæki til að styðja við almannaheillastarfsemi milliliðalaust, auk þess að styrkja stöðu lögaðila sem starfa til almannaheilla.

Tillaga nr. 7
Breyting á lottóreglugerð HSK
103. héraðsþing Héraðssambandsins Skarphéðins, haldið í Aratungu 27. mars 2025, samþykkir að breyta lottóreglugerð HSK frá 2013. Breytingar og viðbætur eru rauðlitaðar, texti sem fellur út er yfirstrikaður og annað er óbreytt frá núverandi reglugerð. 

Þingið samþykkir að reglugerðin hljóði svo: 
1. Lottótekjurnar skiptast þannig: 

I.    8% í verkefnasjóð HSK. 

II. 20% til HSK. 

III.72% til aðildarfélaga HSK og sérráða sambandsins.

  

2. Skipting milli félaga og ráða: 

A. 15% 25% eftir fjölda mættra fulltrúa á HSK þingi. 

  

B. 15% eftir fjölda félaga, 16 ára og eldri. Þannig að hver félagsmaður er aðeins talinn einu sinni. Ef viðkomandi er félagi í fleiri en einu félagi skiptist hann á milli þeirra félaga sem hann er félagi í. 

Tölur sérráða fara eftir iðkendum í greininni samkvæmt innsendum starfsskýrslum í Felix.  Sérráð geta þó aldrei fengið nema sem nemur 25% af uppgefnum iðkendatölum.

  

B. C. 85% 60% eftir fjölda félaga iðkenda 18 ára og yngri félaga 7 til 15 ára. Ef iðkandi er skráður iðkandi hjá fleiri en einu félagi/deild telur hann hjá báðum/öllum félögum/deildum. Þannig að hver félagsmaður er aðeins talinn einu sinni. Ef viðkomandi er félagi í fleiri en einu félagi skiptist hann á milli þeirra félaga sem hann er félagi í.

Tölur sérráða fara eftir iðkendum í greininni samkvæmt innsendum starfsskýrslum í skilakerfi ÍSÍ og UMFÍ Felix.  Sérráð geta þó aldrei fengið nema sem nemur 25% af uppgefnum iðkendatölum.

3. Forsendur fyrir skiptingu milli félaganna: 

a) Starfi félag og sérráð ekki samkvæmt lögum HSK kemur það ekki til greina við úthlutun. Félag og sérráð skal halda aðalfund ár hvert og skila starfsskýrslu fyrir síðastliðið starfsár, sbr. 13. laga HSK. Ef misbrestur verður á þessu rennur lóttóúthlutun félagsins í Verkefnasjóð HSK. 

  

b) Vegna reglu 2A, þarf fulltrúi að vera mættur við afgreiðslu kjörbréfa og sitja þingið meirihluta þingtímans til að teljast hafa mætt á HSK þing. 

  

c) Fjórir úthlutunardagar verða á hverju ári: 1. maí, 1. ágúst, 1. nóvember og 31. desember. Á hverjum úthlutunardegi verður öllu því lottófé úthlutað sem borist hefur frá síðustu úthlutun. 

Greinargerð:

Íþrótta- og Ólympíusamband Íslands og Ungmennafélag Íslands, breyttu á þingum sínum, árið 2023, reglum varðandi greiðslu lottótekna til sambandsaðila sinna.  Stærsta breytingin var sú að greiðslur til sambandsaðila er nú miðuð við fjölda þeirra sem eru 18 ára eða yngri, með lögheimili á viðkomandi sambandssvæði.  Ekki er lengur m.a miðað við fjölda félagsmanna og aldursdreifingu þeirra.

Lottóreglugerð HSK hefur fram til þessa verið miðuð við eldri reglur UMFÍ og ÍSÍ og því tímabært að breyta þeim til samræmis við nýjar reglur UMFÍ og ÍSÍ.

Það er ljóst að þær reglur sem nú gilda hjá UMFÍ og ÍSÍ, eru miðaðar við að fjármagnið skuli renna til sambandsaðila í takt við fjölda barna- og unglinga á sambandssvæði þeirra.

Á svæði HSK eru fjölmörg félög, þar sem starfsemi þeirra skarast þvert á sveitarfélög og því nauðsynlegt að finna aðferð sem endurspeglar sem best starfsemi aðildarfélaga HSK á svæðinu með þennan aldurshóp sem er, 18 ára og yngri.

Þess vegna er tillagan um að miðað sé við skráða iðkendur á þessum aldri, hjá aðildarfélögum HSK, þar sem vel er haldið utan um iðkendaskráningar, m.a með Sportabler skráningarkerfinu.

Tillaga nr. 8
Fjármál íþróttahreyfingarinnar 

103. héraðsþing Héraðssambandsins Skarphéðins, haldið í Aratungu 27. mars 2025, skorar á ríkisstjórn Íslands að taka nú þegar upp samtal við íþróttahreyfinguna á Íslandi, varðandi fjármál hennar, m.a skattamál.
Greinargerð:

Það er ljóst að blikur eru á lofti í starfi íþróttahreyfingarinnar á Íslandi. Bæði hvaða varðar fjármál og sjálfboðaliðastarf. Sífellt erfiðara er orðið að fá fólk til starfa fyrir hreyfinguna í sjálfboðaliðastarfi.  Það sem ekki síst hefur orðið til þess, er sú staða sem uppi er varðandi fjármál hennar.  Sífellt erfiðara er orðið að fjármagna starfið með öðru en greiddum æfingagjöldum, sem engan veginn standa undir íþróttastarfinu. Kvaðir yfirvalda um persónulegar ábyrgðir stjórnarmanna íþróttafélaga, skattaumhverfi ofl. hefur orðið til þess að fleiri og fleiri vilja ekki koma nálægt þessu starfi.

Löngu er orðið tímabært að ríkisvaldið setji sérstakar reglur um íþróttafélög á Íslandi, hvaða varðar ýmislegt í umhverfi þeirra, s.s ábyrgðir, skattamál, fjármál, ívilnanir ofl.

Ef ekkert verður að gert mun starfsemi íþróttafélaga leggjast niður á næstu árum.

Tillaga nr. 9

Skráningarkerfi íþróttahreyfingarinnar

103. héraðsþing Héraðssambandsins Skarphéðins, haldið í Aratungu 27. mars 2025, skorar á forystu íþróttahreyfingarinnar, ÍSÍ og UMFÍ að taka höndum saman um að bjóða öllum íþróttafélögum, innan sinna vébanda, uppá samræmt skráningarkerfi iðkenda, án endurgjalds.

Greinargerð:

Í dag er skilakerfi starfsskýrslna, aðildarfélaga íþróttahreyfingarinnar, samræmt í einu kerfi.  Á markaðnum eru fleiri en einn aðili sem bjóða uppá skráningarkerfi fyrir iðkendur íþróttafélaga.  Í dag er aðgangur að þessum kerfum bundinn samningi milli íþróttafélaga og viðkomandi fyrirtækja sem reka þessi kerfi.  Aðgangur að þeim er dýr og mörg félög sem ráða ekki við, eða sjá ekki hag sinn í að taka kerfin upp til iðkendaskráningar.  Með því að forysta hreyfingarinnar semji um aðgang að þessum kerfum fyrir alla hreyfinguna, mun örugglega nást fram mikill sparnaður og mun meiri áreiðanleiki í starfsskýrsluskilum og öllu utanumhaldi um íþróttaiðkun á Íslandi.
Tillaga nr. 10
Skattur aðildarfélaga 

103. héraðsþing Héraðssambandsins Skarphéðins, haldið í Aratungu 27. mars 2025, samþykkir að skattur aðildarfélaga sambandsins árið 2025 verði 175 kr. á félaga 16 ára og eldri. 

Tillaga nr. 11
Fjárhagsáætlun HSK   

103. héraðsþing Héraðssambandsins Skarphéðins, haldið í Aratungu 27. mars 2025, samþykkir eftirfarandi fjárhagsáætlun HSK fyrir árið 2025: (exelskjal) 
